
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


       Իրավական ակտի անհրաժեշտությունը (նպատակը).
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը բխում է հանրակրթական ուսումնական հաստատության զարգացման ծրագրի՝ որպես հաստատության զարգացման արդյունավետության բարձրացումն ապահովող ռազմավարական փաստաթղթի փորձաքննությունն իրականացնելու համար հաղթող ճանաչված կազմակերպություններին ֆինանսավորելու անհրաժեշտությունից:

Ընթացիկ իրավիճակը և խնդիրները.
    2022 թվականին «Հանրակրթության մասին» ՀՀ օրենքի փոփոխությամբ՝ հանրակրթության ոլորտում ներդրվեց հանրակրթական ուսումնական հաստատությունների կառավարման նոր մոդել: 
      Շատ կարևոր է ունենալ դպրոցի բովանդակային կառավարման քաղաքականության ամբողջական շղթա՝ տնօրենների ընտրության և նշանակման գործընթացից մինչև հետագա գործունեության մշտադիտարկում, վերահսկում, խթանում և զարգացում։ Այս խնդիրների կարգավորման համար կառավարման նոր համակարգով պլանավորվել է դպրոցի տնօրենների ընտրության և նշանակման եռափուլ համակարգ, ինչպես նաև հետագայում տնօրենների  գործունեության ամենամյա մոնիտորինգի և ատեստավորման համակարգն ամբողջությամբ վերանայվել է տնօրենի պաշտոնի նկարագիրը, տնօրենի պաշտոնը դասվել է մանկավարժական պաշտոնների շարքին՝ ընդգծելու բովանդակային կառավարման և բովանդակության հետ ունեցող կապը։ Ավելին, մշակվել և ներդրման գործընթացում է կրթության որակի ներդպրոցական վերահսկողության գործիքակազմ, որտեղ դպրոցի տնօրենն ունի առանցքային նշանակությունը՝ որպես կրթության գործընթացի առաջնորդ։ 2023 թվականից մեկնարկել է նոր ձևաչափով տնօրենների ընտրության և նշանակման գործընթացը, որի կիրարկման ընթացքում ի հայտ են եկել կարգավորման ենթակա մի քանի խնդիրներ։
   Խնդիրների առաջարկվող լուծումները հիմնված են գործընթացում նկատված բացերի շտկման, ինչպես նաև տնօրենների նշանակման հարցում օբյեկտիվության, անաչառության և թափանցիկության պահպանման վրա։ Դրանով նախատեսվում է ամբողջացնել տնօրենի նշանակման եռափուլ համակարգը, որը բաղկացած է հավաստագրման համակարգից, զարգացման ծրագրերի փորձաքննությունից և մասնագիտական հանձնաժողովում իրականացվող հարցազրույցից, ընդ որում, յուրաքանչյուր հաջորդ փուլ հնարավոր է անցնել միայն նախորդը հաղթահարելու պարագայում։Արդեն կոնկրետ մրցույթին դիմելու պարագայում հավաստագիր ունեցող անձը պետք է անցնի երկփուլ համակարգով՝ զարգացման ծրագրի փորձաքննություն և հարցազրույց։ 
  Հիմք ընդունելով ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 22-ի N 2599-Ա/2 հրամանը՝ «Պետական հանրակրթական ուսումնական հաստատության  տնօրենի պաշտոնի թափուր տեղի մրցույթի հավակնորդի զարգացման ծրագրի  փորձաքննությունն իրականացնելու համար» հայտարարված դրամաշնորհի հատկացման մրցույթի արդյունքները՝ ՀՀ կրթության, գիտության, մշակույթի և սպորտի նախարարի 2023 թվականի նոյեմբերի 20-ի N 2417-Ա/2 հրամանով հաստատված մրցութային հանձնաժողովի 2023 թվականի դեկտեմբերի 18-ի նիստի արձանագրություն N 3-ը, ինչպես նաև ՀՀ կառավարության 2021 թվականի հունվարի 27-ի N 97 որոշման 3-րդ կետի 2-րդ ենթակետը՝ ՀՀ 2024 թվականի պետական բյուջեի 1146 «Հանրակրթության ծրագիր» ծրագրի 11027 «Պետական հանրակրթական ուսումնական հաստատության տնօրենի հավակնորդների զարգացման ծրագրերի փորձաքննության իրականացում միջոցառման շրջանակում  հաղթող ճանաչված կազմակերպությունների՝ Կրթություն և համերաշխություն» արհեստակցական կազմակերպության (գումարի չափը 16 410 000 ՀՀ դրամ) և «Մասնակցային դպրոց» կրթական հիմնադրամի (գումարի չափը 15 863 000 ՀՀ դրամ) հետ նախարարությունը 2024 թվականի հունվարի 23-ին կնքել է համապատասխան պայմանագրեր։  
           2023 թվականին թվով 170 դպրոցում հայտարարված մրցույթներից, տնօրենի թափուր տեղի համար մրցույթների զարգացման ծրագրերի փորձաքննության արդյունքով շարունակում է թափուր մնալ 153 դպրոցի տնօրենի  հաստիք: 
              2024 թվականին  տնօրենի թափուր տեղի համար պետք է հայտարարվեր մրցույթ 212 դպրոցում, 212 դպրոցին ավելանում է ևս 153 դպրոց,  ընդհանուր թվով ստացվում է 365 դպրոցի տնօրենի թափուր տեղ։ Գումարը հաշվարկելիս յուրաքանչյուր դպրոցի տնօրենի թափուր տեղի համար միջին հաշվարկով նախատեսվում է 3 հավակնորդի մասնակցություն և յուրաքանչյուր ծրագրի փորձաքննության համար տրամադրվում է 30,000 (երեսուն հազար) ՀՀ դրամ՝ ներառյալ հարկերը, տուրքերը և պարտադիր վճարները։ Այժմ անհրաժեշտություն է առաջացել կատարել վերաբաշխում՝  վերոնշյալ գործընթացի կատարումը պատշաճ ապահովելու համար
Կարգավորման նպատակը և բնույթը.
Առկա խնդրին լուծում տալու նպատակով նախարարությունն առաջարկում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ ՀՀ ԿԳՄՍ նախարարության ընդհանուր հատկացումների, մասնավորապես՝ «1193. Համընդհանուր ներառական կրթության համակարգի ներդրում» ծրագրի «11001. Մանկավարժահոգեբանական աջակցության ծառայություններ և  կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ» միջոցառումից 17,228.0 հազար դրամ կատարել վերաբաշխում, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի և վերաբաշխված գումարը տրամադրել 2024 թվականի ՀՀ պետական բյուջեի 1146 «Հանրակրթության ծրագիր» ծրագրի 11027 «Պետական հանրակրթական ուսումնական հաստատության տնօրենի հավակնորդների զարգացման ծրագրերի փորձաքննության իրականացում միջոցառման շրջանակում հաղթող ճանաչված կազմակերպություններին։
     ՀՀ 2024 թվականի պետական բյուջեի «1193. Համընդհանուր ներառական կրթության համակարգի ներդրում» ծրագրի «11001. Մանկավարժահոգեբանական աջակցության ծառայություններ և  կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ» միջոցառման շրջանակում չիրացված գումարը պայմանավորված է հաշվարկային և կազմակերպությունում գործող դրույքաչափերի տարբերությունից: 

Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 

  Իրավական ակտի կիրարկման դեպքում ակնկալվող արդյունքը.
Պետական հանրակրթական ուսումնական հաստատությունների տնօրենների պաշտոնների թափուր տեղերի մրցույթների հավակնորդներիի զարգացման ծրագրի  փորձաքննությունն իրականացնելու համար հաղթող ճանաչված կազմակերպություններին պետական բյուջեից կտրամադրվի ֆինանսավորում:
     Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:      
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ֆինանսավորման իրականացման անհրաժեշտությունը բխում է Հայաստանի Հանրապետության կառավարության 2021 թվականի օգոստոսի 18-ի թիվ 1363-Ա որոշմամբ հաստատված՝ ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի 1-ին, 3-րդ պարբերություններով և 3-րդ պարբերության 5-րդ կետով սահմանված նպատակներից:
Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1․ ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջից՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն»:  
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:



